
Istraga o terorističkom napadu u Rajlovcu

SIPA ispituje da li je Enes
Omeragić imao pomagače
Direktor SIPA-e Perica Stanić je kazao da bi policija trebala imati
veća ovlaštenja kako bi se mogla efikasnije boriti protiv terorizma

SIPA širi istragu u vezi sa
terorističkim napadom u Raj-
lovcu na moguće pomagače
i podstrekače ovog zločina,
kazao je za Faktor direktor
ove policijske agencije Peri-
ca Stanić.

- Dogodilo se to što se dogo-
dilo. Počinilac ovog napada je
izvršio samoubistvo, tako da
nam je istraga u vezi sa pro-
nalaženjem eventualnih po-
magača i podstrekača u ovom
zločinu izuzetno otežana - do-
daoje Stanić.

Danima nakon napada na
pripadnike OS BiH, javnostjoš
uvijek nema bilo kakve konkret-
ne informacije u vezi ovog slu-
čaja, osim činjenica šta se do-
godilo i nagadanja o uzrocima.

Krvavi pir
Enes Omeragić je 18. novem-
bra ubio dva i ranio jednog pri-
rjadnika Oružanih snaga BiH.
Zivot su izgubili Nedeljko Ra-
dić i Armin Salkić, a ranjen je
Dževad Ljukovac.

Iako je u kladionici u kojoj
su ubijeni bilo i drugih osoba,
Omeragić je pucao isključivo
u pripadnike OS BiH, Radića
i Salkića.

Nakon dvostrukog ubistva
Omeragić je izašao na ulicu i
vidio Ljukovca kako ulazi u au-
tobus koji se nalazio na stanici.
Počeo je pucati po autobusu, a
samo zahvaljujući prisebnošću

vozača i pukoj sreći izbjegnute
su veće žrtve. Vbzač autobu-
sa je, n'aime, ugasio svjetlo u
vozilu, a putnici su polijega-
li na pod.
Veća ovlaštenja
Nakon ovog, kako je to Tu-
žilaštvo BiH okarakterisalo,
terorističkog čina Omeragić
se vratio kući, gdje je nekoli-
ko sati kasnije, opkoljen poli-
cijom, počinio samoubistvo.

Nekohko dana nakon brutal-
nog zločina počele su se jav-
ljati neprovjerene glasine da
je Omeragić poznavao neke
od ubijenih i da su povod za
napad bili „neraščišćeni raču-
ni". Medutim, Stanić kaže da
SIPA za sada ne raspolaže ta-
kvim podacima.

Prvi čovjek SIPA-e smatra
da bi za efikasniju borbu pro-
tiv terorizma bilo potrebno da
policijske agencije dobiju veća

ovlaštenja.
- Imamo situaciju da stalno

liječimo posljedice, a nikako
uzrok. Često smo i u situaciji da
nešto znamo, ali nemamo kon-
kretnog djela da možemo nekog
optužiti - naglasio je Stanić.

Zbog toga će Ministarstvo
sigurnosti, kako je najavio mi-
nistar Dragan Mektić, inicirati
izmjene zakona kako bi se po-
licijskim agencijama dala veća
ovlaštenja. A. šarenkapa

STANIĆ: Stalno liječimo postjedice


